
Мақсаты:
1. Оқушыларға қазақ халқының ұлттық ойындары туралы мәлімет беру.
2. Ұлттық ойындарды ойнап, олардың мәнін түсінуге көмектесу.
3. Оқушылардың денсаулығын нығайтып, ұлттық мұраны құрметтеуге тәрбиелеу.
4. Ұжымдық рухты қалыптастыру, топта жұмыс істеуге баулу.
Жасақтау:
· Қазақ тілі мен әдебит пәнінің мұғалімі
· Оқушылар
· Қонақтар
Қажетті құрал-жабдықтар:
· Түрлі ұлттық ойындар үшін құралдар (мысалы, "Асық", "Арқан тартыс", "Теңге алу" үшін теңге, асық, арқан, т.б.)
Өтетін орны: Мектептің спорт залы

І. Кіріспе бөлім (5 минут)
Қазақ тілі мен әдебит пәнінің мұғалімі: Құрметті балалар! Бүгінгі сабақтан тыс іс-шарамызда қазақ халқының ұлттық ойындарын дәріптеп, олардың тарихын, маңызын танып білеміз. Ұлттық ойындар тек көңіл көтеріп қана қоймай, денсаулыққа пайдалы әрі ұжымдық жұмысқа үйретеді. Ендеше, бүгінгі кештің көркін ашайық!
Мұғалім тақырыпты ашып, ойындардың маңыздылығын түсіндіреді.

ІІ. Ойындардың таныстырылымы (10 минут)
Мұғалім: Ал, енді біз қазақ халқының танымал ұлттық ойындарын таныстырып өтейік. Осы ойындар бұрын балаларды денсаулығын нығайтуға, жылдамдық пен ептілікке, тапқырлық пен батылдыққа тәрбиелеген. Біз бірнеше ойынды сіздерге таныстырып, бірге ойнайтын боламыз.
Ойындар туралы қысқаша мәлімет беру: 
1. «Асық» – қазақ халқының ең көне және қызықты ойындарының бірі. Бұл ойын ер балалардың арасында өте танымал. Асықтармен түрлі ойындар ойнау арқылы балалар ептілік, дәлдік және шыдамдылықты меңгерген.
2. «Арқан тартыс» – екі топ арасында күш сынасу ойыны. Ол күшті, сабырлы болуға үйретеді.
3. "Хан талапай" – жерге шашылңан асыққа таласу ойыны. Бұл ойын балалардың ептілігін, жылдамдығын арттырады.
4. «Жүзік тастау» – қыздар мен бозбалалар ойыны. Үйде де, далада да, көбінесе кешке қарай ойнала береді. Қатысушылар саны шектелмейді.
5. «Тақия тастамақ» – тақиямен өтетін қазақтың ұлттық ойыны.

ІІІ. Ойындар бойынша сайыстар (20-25 минут)
1. «Асық ату»
· Қатысушылар: 2 топ
· Қажетті құралдар: Асықтар, белгіленген алаң.
· Ереже: Әр топ асықтарды белгілі бір нысанаға атқылап түсіруі керек. Кім көбірек асық түсірсе, сол топ жеңіске жетеді.
2. «Арқан тартыс»
· Қатысушылар: 2 топ
· Қажетті құралдар: Ұзын арқан
· Ереже: Арқанның ортасы белгіленіп, екі топ қарсы тұрып тартысады. Арқан белгіленген сызықтан өтуі керек. Жеңіске жеткен топ анықталады.
3. «Хан талапай»
· Қатысушылар: бір топ оқушы 
· Қажетті құралдар: Асықтар 
· Ереже: Балалар бұл ойынды үлкендердің басшылығымен ойнайды. Ойынға қатынасушы балалардың санына шек қойылмайды. Олар ойын жүргізушінің айналасына жарты шеңбер құрып отырысады. Ойын жүргізуші қолындағы асықты «ханталапай» деп ортаға қарай шашып жібереді. Отырғандар тез-тез жиып алулары керек. Кім аз жиып алса, сол жеңілген болып есептеледі. Ойынның мақсаты — балалардың жылдамдығын жеделдету, жүйке жүйелерін шыңдау, тілін дамытып, ойда сақтау қабілеттерін жетілдіру.
· «Жүзік тастау». 
· Қатысушылар: бір топ оқушы 
· Қажетті құралдар: Жүзік 
· Ереже: Ойыншылар дөңгелене отырады да бір жүргізуші алақандарына өзінің қолын жүгіртіп өтеді, біреуіне жүзікті тастап кетеді. Ойын жүргізуші жүзігімді бер»деп дауыстаған кезде, алақанында жүзік бар бала, екі жағындағы көршілеріне ұстатпай, тұрып кетуі керек. Ұсталып қалса, айыбын өтейді, ия болмаса ән салады, би билейді. Бұл ойын баланы сабырлыққа, жылдамдыққа, ептілікке баулиды.
4. «Тақия тастамақ»
· Қатысушылар: бір топ оқушы 
· Қажетті құралдар: Тақия 
· Ереже: ойынға бірнеше бала қатысады. Балалар, шеңбер жасап отырады. Жүргізуші шеңбердің сыртын айнала жүгіріп жүріп, біреулеріңнің артына білдіртпей, тақияны тастап кетеді. Егер қатысушы сезіп қойса, жүргізушіні қуып жетуі керек. Ал, жүргізуші қуған баланың орнына келіп тұра қалуға тырысады. Жүргізушіге жете алмаған бала айыбын төлейді, өнер көрсетеді.

ІV. Ұлттық ойындардың маңызы туралы әңгіме (5 минут)
Мұғалім: Құрметті оқушылар, қазақтың ұлттық ойындары тек көңіл көтеріп қана қоймай, денсаулыққа пайдалы әрі ұжымдық рухты қалыптастыратын маңызды құралдар. Әрбір ойынның өзіндік ерекшелігі мен пайдасы бар. Бүгін біз қазақтың бай мұрасына, оның ұлттық ойындарына бір қадам жақындадық. Осы ойындар арқылы тек денемізді емес, ой-санамызды да дамытуға болады.

V. Қорытынды (5 минут)
Мұғалім: Ұлттық ойындар халқымыздың баға жетпес мәдени мұрасы болып табылады. Олар әрқашан біздің ұлттық рухымызды көтеріп, ортақ мақсатқа жетуге көмектеседі. Бүгінгі іс-шарада жақсы көңіл-күй мен қызықты ойындар ойнадық. Осындай іс-шаралар көп болсын! Қатысқан барша оқушыларымызға рахмет!
Мұғалім балаларға алғысын білдіріп, 03.12.24ж. онкүндіктің жабылуында қатысушыларды марапаттар, тәттілер мен грамоталар күтіп тұрғанын айтады.

Сабақтан тыс іс-шара аяқталады.




